
Кулун тутар 8 күнүгэр аналлаах бырааһынньык сценарийа

(Бэлэмнэнии уонна улахан белех оҕолоро)

Ааптар: Кривошапкина Сардана Михайловна,
иитээччи

Сыала: Аан дойду дьахталларын күнүн бэлиэтээн ийэлэргэ, эбээлэргэ, оҕолорго
бырааһынньык тэрийии.
Соруктара: Ийэҕэ, эбээҕэ убаастабылы, тапталы иҥэрии. Кинилэргэ өрүү көмөлөһө,
үтүөнү оҥоро сылдьыыны, харыстабыллаах сыһыаны иитии.
Бэлэмнэнии үлэлэр: ТВ передачалар заставкаларынан слайд оҥоруу; ийэлэргэ, эбээлэргэ
анаан ырыа, хоһоон үөрэтии, эҕэрдэ открытка оҥоруу, кыргыттарга «Ийэм гардеробуттан»
мода көрдөрүүтүн бэлэмнээһин, ийэлэргэ, эбээлэргэ ас астаан кэлэллэригэр сорудах
биэрии. (Зал бырааһынньыктыы киэргэммит. Ийэлэр, оҕолор киирэн олороллор)

Ыытааччы:
Сандал саастыын арыаллаһан
Сиккиэр тыаллыын сипсиһэн
Үрүҥ туллук көлөлөнөн
Тиийэн кэллэ кэрэ күнэ
Ийээ, эбээ, эдьиий күнэ -
Кыргыттарбыт күннэрэ!

Күндү ийэлэр уонна эбээлэр! Эһигини бу үөрүүлээх күнүнэн итиитик- истиҥник
эҕэрдэлиибит!

Баҕарабыт эһиэхэ барҕа махтал тылларын,
сахабыт сирин алмааһыныы кытаанах доруобуйаны,
сырдык ыраас тапталы, саппаҕырбат ыра санааны,
үөрүү-көтүү аргыстаах уһун үйэлээх, дьоллоох олоҕу.

Уонна эһиэхэ аналлаах бырааһынньыктааҕы телеэфирбытын көрөргүтүгэр,
истэргитигэр ыҥырабыт.

1. Слайд «Новости» (музыкальнай заставка)
«Чуораанчык» канала биэриилэрин сонуннартан саҕалыыбыт.

Ийэттэн саҕаланар киһи төрдө, аал уот, алаһа дьиэ. Кинини кытта биһиги саамай
истиҥ сырдык иэйиилэрбитин ситимниибит. Ийэбит мөссүөнүн хас биирдии киһи
сүрэхпитигэр илдьэ сылдьабыт. Ийэбит күүстээх тапталын уонна кыһамньытын уурбутун
хаһан да умнубаппыт.

Аан дойду дьахталларын күнүн 1910 сыллаахха Клара Цеткин диэн Германия биллэр
социал-демократ дьахтара конференция кэмигэр дьахтар эр киһини кытта тэҥ бырааптаах
буолуутун күнүн бэлиэтиири туруорсубут. Кинини 17 дойду сүүстэн тахса ахсааннаах
дьахталлара өйөөбүттэр. 1911 сылтан Германияҕа, Венгрияҕа, Данияҕа уонна
Швейцарияҕа аан бастаан бу күнү бэлиэтээбиттэр.

Онтон сиэттэрэн Ийэлэргэ анаммыт кулун тутар 8 күнүгэр буолар Аан дойду



дьахталларын күнүн 2017 сыллаахха Нью-Йорк иис тэрилтэлэрин үлэһит дьахталлара
революцияҕа демонстрацияларын кэнниттэн ылар буолбуттар.

2. Слайд «Утренняя почта» (Музыкальнай заставка)
—Үтүө күнүнэн күндү көрөөччүлэр! Бүгүҥҥү биэриибит ийэлэргэ ананар. Элбэх истээччи
көрдөһүүтүнэн «Чуораанчык» бэлэмнэнии бөлөх толоруутугар
«Ийэм барахсан» хоһоону ааҕаллар: Айыына Аргунова, Тайаана Захарова, Сайаана
Кириллина
«Мамочка» хоһооннорун бэлэхтиэхтэрэ: Асель Слепцова, Максим Филиппов

— Оҕолор барыбыт
Ийэни таптыыбыт.
Ийэлээх буоламмыт
Иэйэммит ыллыыбыт.

«Ньургуһун» улахан бөлөх толоруутугар «Ийэм» ырыа

Ийэлэригэр анаан хоһооннорун бэлэх уунуохтара «Ньургуһун» улахан бөлөх оҕолоро:
Сияна Барашкова, Павел Охлопков, Арылхан Олесов, Алтанай Дьячковская, Арчын
Соловьев, Антон Иванов, Роберт Егоров, Айгылан Эверстов

3. Слайд «Пока все дома» (музыкальнай заставка)

— Бүгүн биһиги оҕолорбут дьиэ кэргэттэрин тустарынан кылгас интервью ылыахпыт,
эппиэттэрин истиэхпит.

1. Ийэн хас саастаа5ый?
2. Ийэн үлэтин кэнниттэн тугу гынарый?
3. Ийэн туох сыттааҕый?
4. Ийэн хайдах буолуон баҕараҕын?

5. Ийэн буһарбыт аһыттан тугу ордук сөбүлээн сиигиний?

4. Слайд «Голос Дети» (музыкальнай заставка)
—Ханнык баҕарар ийэҕэ оҕотун саҥата күндү буолар. Дьон этэринэн ийэ киһи үксүн уол
оҕотугар чугас буолар дииллэр.

Онон бэлэмнэнии бөлөх уолаттара Витя Телье, Дима Иванов «Ийэм миэнэ» хоһооннорун
бэлэх уунуохтара

Ийэлэригэр анаан хоһооннору ааҕыахтара «Ньургуһун» орто бөлөх оҕолоро: Злата
Олесова, Айсана Охлопкова, Эргис Кривошапкин, Саяна Барашкова, Лилиана Обутова,
Арыйаан Захаров, Василиса Слепова, Тимоша Ефимов

«Биһиги маамабыт» хоһоону ааҕаллар: Арсентий Филатов, Ньургун Охлопков,



Алгыстаана Горохова, Сардаана Сивцева

Хайа баҕарар ийэ оҕотун куолаһын ыраахтан истэр, билэр.
Оонньуу «Оҕоҕун куолаһынан таай», оҕолор «Ийээ» диэн эһигини ынырыахтара, ону
кэннигитинэн олорон эрэ бэйэҕит оҕоҕут куолаһын билиэхтээххит, таайыахтааххыт.

5. Слайд «Модный приговор» (музыкальнай заставка)
— Биһиги кырачаан кыргыттарбыт симэнэллэрин олус сөбүлүүллэр. Дьиэҕэ хааланнар
таҥас-сап бөҕөтүн мээрэйдэнэн, киэргэл арааһын ыһан-тоҕон арыт мөҕүллэн да ылбыт
буолуохтаахтар.

Бугун кыргыттарбыт ийэлэрин гардеробтарыттан уларсан кэлбит танастарын эһиги
дьүүлгүтүгэр таһаарыахтара. (кыргыттар ийэлэрин блузкаларын, киэргэллэрин иилинэн
хааман көрдөрөллөр)
—Көрбүккүт курдук ыксал буоллаҕына, эбэтэр оҕо төрөөбүт күнүгэр маннык дресс-код
таҥныахха сөп эбит диэн сөбүлэстигит да? Куоластыыбыт. Ким утарар? Ким сөбүлэһэр?

6. Слайд «Угадай мелодию» (музыкальнай заставка)
—Буоларын курдук хас киэһэ аайы «Мелодияны таай» передачабыт тахсар. Бүгүн
таайар мелодияларбыт оҕо ырыаларынан буолуохтара.
(Бары оҕо ырыаларын таайаллар)

Ийэлэрин эҕэрдэлээн «Ийэ» ырыаны бэлэх уунуохтара улахан бөлөх оҕолоро

Слайд «Битва экстрасенсов» (музыкальнай заставка)

— Тыаһа суох хаамабын, хараҥаҕа көрөбүн, ыраахтан истэбин, эрдэттэн билэбин-
сэрэйэбин, мин кимминий - мин ийэбин.
Билигин ити этии төһө сөптөөҕүн билиэхпит.
Ийэлэр бэйэлэрин оҕолорун илиилэриттэн таайаллар эбит дуо? Оонньуу «Оҕон илиитин
таай»

7. Слайд «Танцы со звездами» (музыкальнай заставка)
—Үҥкүү - олох аргыһа, Үҥкүү - олох тэтимэ.

Биһиги олохпут «сулустара» оҕолорбут буолаллар.
Кинилэри кытта флешмоб үҥкүү

8. Слайд «Что? Где? Когда?» (музыкальнай заставка)
—Бүгүн биһиги кулууппутугар «Туох? Ханна? Хаһан?» оонньууга кытта кэлбит барыны
барытын билэр ийэлэрбитин эҕэрдэлээн биэриэҕин (ытыс тыаһа). Кинилэри утары
оонньууллар бэлэмнэнии уонна улахан бөлөх оҕолоро.
Оонньуубут саҕаланар.

1. Эһигини утары Алгыстаана Горохова:



Боппуруос: Араас дьүһүннээх сэбирдэх халлааҥҥа көтөр үһү (үрүмэччи)

2. Эһигини утары Арсентий Филатов:
Боппуруос: Күүтэллэр-күүтэллэр да, кэллэхпинэ саһан хаалаллар (ардах)

3. Билигин эһиги утары оонньуур Эргис Кривошапкин:
Боппуруос: Кыһын сүүрэр, сайын утуйар баар үһү (салааска)

4. Билигин эһиги утары оонньуур Роберт Егоров:
Боппуруос: Бороҕон кыыһа буор дьиэлээх үһү (кутуйах)

5. Салҕыы эһигини утары оонньуурМаксим Филиппов:
Боппуруос: Тыаһа суох саба барыйан кэлэр баар үһү (түүн)

6. Бүтэһик оонньооччу Сияна Барашкова:
Боппуруос: Тараахтаахпын да тарааммаппын (бөтүүк)

9. Слайд «Смак» (музыкальнай заставка)

—Хас биирдии дьиэ кэргэҥҥэ үксүн ийэлэр астыыллар. Ийэ астаабыт аһылыга өрүү
минньигэс, иҥэмтиэлээх буолар. Бүгүн биһиэхэ ийэлэрбит астаабыт астарын
көрдөрүөхтэрэ. (астарын көрдөрөллөр, сэҥээриини ылбыт блюдо рецебын, астааһынын
кэпсииллэр)
—Бу курдук, ийэлэрбит саҥаттан саҥа сонун аһы астаан дьоннорун күндүлүөхтэрэ,
үөрдүөхтэрэ!

10. Слайд «Песня года» (музыкальнай заставка)
— «Сыл бастыҥ ырыата» номинацияҕа бастаабыт ырыаларбытын эһиэхэ бэлэхтиибит.
Орто бөлөх оҕолорун толорууларыгар «Суунабын»
Бэлэмнэнии бөлөх оҕолорун толорууларыгар «Маму поздравляем»
(оҕолор открыткаларын туттараллар, ийэлэрин сыллаан ылаллар)

—Манан биһиги бырааһынньыктааҕы таһаарыыбыт түмүктэнэр. Аныгыс эфиргэ көрсүөххэ
диэри.


